
SIPA uhapsila petericu ćevabdžija u Sarajevu

"Mrkva utajila
5,5 miliona KM?
Među uhapšenima su vlasnik lanca ćevabdžinica Adnan Mrkva,
te Amel Ćapin, Ermin Špilja, Adis Berberović i Arif Malići

Pohcijski službemci
Državne agencije za
istragu i zaštitu (SIPA)
jučer ujutro su pretre-

sli 14 lokacija poslovnih i stam-
benih objekata na području Sa-
rajeva i uhapsili pet osoba iz
lanca ćevabdžinića „Mrkva".

Među uhapšenima su vla-
snik „Mrkva grup d.o.o. Sara-
jevo" i , ,Mrkva d.o.o. Sarajevo"
Adnan Mrkva ( 1 97 1 ), te Amel
Ćapin (1972), Ermin Špilja
(1985), Adis Berberović (1984)
iArifMa_ići(1969).

Prema zvaničnom dopisu
SIPA-e, uhapšeni su zbog po-

stojanja osnova sumnje da su
počinili krivično djelo organi-
zirani kriminal, u vezi sa kri-
vičnim djelima poreska uta-
ja, krivotvorenje ili uništenje
poslovnih ili trgovačkih knjiga
ili isprava, te podnošenje lažne
poreske prijave i pranje novca.

Kako se između ostalog na-
vodi, postoji osnovana sumnja
da su ove osobe izbjegle plaća-
nje poreske obaveze u ukupnom
iznosu 5.532.287,99 KM, i to
od 1 . januara 20 1 1 . do 12. ok-
tobra ove godine, čime su stekli
protivpravnu imovinsku korist

i za taj iznos je prema dokazi-
ma kojima raspolaže tužilaštvo
oštetili budžet Federacije BiH.

Akcija kodnog naziva Re-
bus realizovana je po naredbi
Kantonalnog suda u Sarajevu i
Tužilaštva Kantona Sarajevo. a
rezultat je višemjesečne istrage.
Prilikom rada na ovom predme-
tu, službenici SIPA-e sarađiva-
li su sa službenicima Poreske
uprave Federacije BiH, a akcija
hapšenja je sprovedena u sarad-
nji sa policijskim službenicima
MUP-a Kantona Sarajevo.

Uhapšeni bi trebali danas biti
privedeni u Kantonalno Tuži-

lastvo Sarajevo gdje ce biti is-
pitani, nakon čega će nadležni
tužilac donijeti odluku o dalj-
njim mjerama.

Cevabdžinica"Mrkva"jejed-
na od najpoznatijih u Sarajevu
sa dugogodišnjom tradicijom u
OVOm poslu. DŽ. SARIĆ-KOZIĆ

Ćevabdžinice "Mrkva" zatvorene

MRKVA NA GRBAVICI: Poznati sarajevski ugostitelji osumnjiceni za utaju poreza


